PAGE  
2

No. R. 641









30 Maart 1984

BEMARKINGSWET, 1968 (WET 59 VAN 1968)

REGULASIES BETREFFENDE DIE KLASSIFIKASIE,

VERPAKKING EN MERK VAN VRUGTESAP EN

-DRANK BESTEM VIR VERKOOP IN DIE REPUBLIEK

VAN SUID-AFRIKA - WYSIGING

Die Minister van Landbou het kragtens artikel 89 van die Bemarkingswet, 1968 (Wet 59 van 1968), die regulasies in die Bylae uitgevaardig.

BYLAE

Woordomskrywing
1.
In hierdie Bylae beteken "die regulasies" die regulasies gepubliseer by Goewermentskennisgewing R. 286 van 7 November 1980, soos gewysig deur die regulasies gepubliseer by Goewermentskennis​gewing R. 929 van 1 Mei 1981.

Wysiging van regulasie 1
2.
Regulasie 1 van die regulasies word hierby gewysig deur die woordomskrywing van "Departe​ment" deur die volgende woordomskrywing te vervang:

"'Departement' die Departement van Landbou;".

Wysiging van regulasie 14

3.
Regulasie 14 van die regulasies word hierby gewysig deur subregulasie (8) deur die volgende subregulasie te vervang:

"Versnyde vrugtenektar, versnyde vrugtekwas en versnyde vrugtedrank

(8)
Versnyde Vrugtenektar, Versnyde Vrugtekwas en Versnyde Vrugtedrank moet bestaan uit versnyde vrugtesap wat aan die vereistes van subregulasie (6) en (7) voldoen maar weens die byvoeging van water of veroorloofde stowwe, minder vrugtesap en standaardsterkte in die gereed-vir-gebruikvorm bevat as die beswaarde gemiddelde van die sapinhoud soos voorgeskryf vir die verskillende soorte vrugtesap in die versnyding, en waarvan die minimum persentasie vrugtesap teen standaardsterkte (v/v) en die minimum °Brix is soos hieronder uiteengesit:

	A
	B

	Klassifikasie
	Minimum persentasie vrugtesap met standaardsterkte (v/v)
	Minimum

°Brix

	Versnyde Vrugtedrank
	6% op beswaarde gemiddlede (in gereed-vir-gebriukvorm)
	-

	Versnyde Vrugtenektar
	Die beswaarde gemiddelde van die minimum persentasies vrugtesap teen standaardsterkte vir 'n vrugtenektar soos voorgeskryf vir die betrokke vrug​tespesies (in gereed-vir-gebruikvorm)
	Die beswaarde gemiddelde van die °Brix-waardes teen standaardsterkte vir 'n vrugtenektar soos voorgeskryf vir die betrokke vrugtespesies

	Versnyde Vrugtekwas
	24% op beswaarde gemiddelde (in die onverdunde vorm)
	-".

